Reglas da giug dil club da troccas Glion

1.
Suenter haver mischedau ed alzau il giug da cartas vegn l’emprema carta


messa enamiez la meisa e silsuenter survegn mintga giugadur ina carta,


entochen che mintgin ha ina trocca. Ils giugadurs che han retschiert las duas


bassas troccas dattan ensememn ed il qual che ha la pli bassa fa scart.

2.
Il giugadur, il qual dat ora las cartas (il scartist), astga buca mirar il funs alzau,


sch’ei vegn dau ora mo sis cartas. Pér suenter nov ni pli bia cartas astga era


el mirar il funs alzau.

3.
Ha il scartist neginas troccas sto el buca far scart e sa pretender autras cartas.
4.
Igl ei scumandau da metter honors el scart: Il mund, il narr, il bagat ed ils


quater retgs.


  - Il narr fa negin sté e stgisa mintga carta.


  - La pli aulta trocca astga buca vegnida spluntada, q.v.d. tradida.


  - Sch’ina partida fa matsch, survegn quella era il narr ed il scart dils 

    adversaris.


  - Entscheiva in giugadur cul narr, decida la carta dil proxim giugadur la colur.

5.
A:

Tier 9 entochen 17 schliats, sa la partida che ha schliats, decider, sch’ei vegn dau

6 ni 9 cartas en inaga.

B:


Tier 18 ni dapli schliats, sa la partida che ha schliats, metter ensemmen las cartas e
decider sch’ei vegn dau 6, 9 ni tuttas cartas en inaga.

C:


Contas cartas ch’ins sto dar, sto vegnir communicau suenter il mischedar.


Spluntar astgan ins adina. Sch’ei vegn spluntau, astga la davosa carta da mintga

giugadur buca vegnida mirada, era buca il funs. Sch’ei vegn buca spluntau sto la

davosa carta da mintga giugadur vegnida vulvida.

6.
Vegn ina colur giugada per l’emprema gada ed il retg croda, astgan ins clamar


il buob. Cun aventatg mettan ins aunc il plaid “sche” vitier. Havess il giugadur,

ch’ei en posses dil buob dau la femna ni il cavagl, astgass el prender ensi la


carta corrispundenta. Entras il plaid “sche” vegn quei brat denton impedius.

7.
Giugs, tier ils quals las cartas ein vegnidas partidas ora falliu, astga la partida

che ha buca fatg il sbagl decider co ei va vinavon: trer ina carta, dar ora da niev, etc.
En quei senn duei era la cunterpartida decider tier giugs, nua ch’in sbagl schabegia

duront il giug. Sa ei buca pli vegnir erruiu, tgei giugadur che ha fatg il sbagl, vegn il

giug anulaus e daus ora da niev.

8.
Aschi gleiti ch’in giug ha entschiet, duess ei buca vegnir discuriu ni tradiu pli il


giug. Scadinas remarcas che san tradir il giug, ein da tralaschar.
9.
Suenter 3 giugs vegn tratg o daniev tgi che dat ensemmen.
10.
Giugadurs che sevilan e san buca spiarder, vegnan buca acceptai e san


vegnir sclaus dil club sin giavisch dalla pluralitad dils commembers.

11.
En cass da dispetas pertuccond reglas ni statutas decida la suprastonza.

